
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᖓᑦ ᐃᓕᑕᕆᔭᐅᔾᔪᑎᑖᖅᐳᑦ 'ᑲᓇᑕᒥ ᒪᒃᑯᒃᑐᓄᑦ 

ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᖓᓄᑦ  

ᐃᖃᓗᐃᑦ, ᓄᓇᕗᑦ (ᔮᓄᐊᕆ 21, 2025) – ᓄᓇᕗᑦ ᒐᕙᒪᒃᑯᑦ ᐃᓕᑕᕆᔭᐅᓯᒪᕗᑦ ᐃᓚᒋᔭᐅᓪᓗᓂ ᑲᓇᑕᒥ 

ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᖓᓂ ᒪᒃᑯᒃᑐᓄᑦ  ᑲᓇᑕᒥ ᖁᑦᑎᓛᖑᔪᑦ 100−ᓚᐃᑦ ᐃᖅᑲᓇᐃᔭᕐᕕᑦ. 

"ᐃᓕᓴᕆᔭᐅᓂᖓ ᓄᓇᕗᑦ ᒐᕙᒪᒃᑯᑦ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᖓᓂ ᒪᒃᑯᒃᑐᓄᑦ 

100−ᓂᒃ ᐃᖅᑲᓇᐃᔭᕐᕕᖕᓂᑦ ᐃᓕᑕᕆᔭᐅᔾᔪᑎᑖᖅᑐᓂᒃ ᓇᓗᓇᐃᖅᓯᕗᑦ ᐊᖏᖅᓯᒪᐃᓐᓇᕐᓂᑦᑎᓐᓂᒃ 

ᐊᑐᓕᖅᑎᑦᑎᔪᒪᓪᓗᑕ ᐃᓕᖅᑯᓯᑦᑎᓐᓄᑦ ᐊᒃᑐᐊᓂᓕᖕᓂᒃ ᐊᒻᒪ ᐃᑲᔪᖅᑐᐃᔪᓂᒃ ᐱᓕᕆᐊᒃᓴᓂᒃ 

ᐊᑐᐊᒐᕐᓂᓪᓗ ᓇᓗᓇᐃᖅᓯᔪᓂᒃ ᐅᕙᑦᑎᓐᓄᑦ ᐃᖅᑲᓇᐃᔭᕐᕕᐅᑎᓪᓗᑕ," ᐅᖃᖅᐳᖅ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐹᒥᓚ ᒍᕈᔅ.  

ᓄᓇᕗᑦ ᒐᕙᒪᒃᑯᑦ ᓂᕈᐊᖅᑕᐅᓚᐅᖅᐳᑦ ᐃᓚᒋᔭᐅᓪᓗᓂ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᖓᓂ 

ᒪᒃᑯᒃᑐᓄᑦ ᐃᓚᖓᒍᑦ ᖁᔭᓕᔭᐅᕗᑦ ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑦᑎᓚᐅᖅᑐᑦ ᐱᓕᕆᐊᒃᓴᓂᑦ ᓲᕐᓗ 

ᐊᒫᖅᑖᕐᓂᕐᒥᒃ ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ ᓯᕗᓕᖅᑎᙳᕆᐅᖅᓴᓂᕐᒧᑦ ᐱᓕᕆᐊᖑᕙᒃᑐᑦ. ᑲᓇᑕᒥ 

ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᓂᖓ ᒪᒃᑯᒃᑐᓄᑦ ᐃᓕᓴᖅᓯᕙᒃᐳᖅ ᐃᖅᑲᓇᐃᔭᖅᑎᓂᒃ 

ᓴᖅᑭᔮᖅᑎᑦᑎᖃᑦᑕᖅᑐᓂᒃ ᐱᓕᕆᔪᓐᓇᑦᑎᐊᕐᓂᖏᓐᓂᒃ ᒪᒃᑯᒃᑐᓂᑦ ᐱᓕᕆᔨᓪᓚᕆᖕᓂᑦ ᐃᖅᑲᓇᐃᔮᕆᔭᒥᓂᒃ 

ᐱᓕᕆᐊᖃᖅᐸᓪᓕᐊᔪᓂᒃ.  

ᑲᑐᔾᔨᖃᑎᒌᑦ ᐃᓕᓴᖅᓯᔪᑦ ᑖᒃᑯᓇᓂ ᑎᑎᕋᖅᓯᒪᔪᓂᒃ ᓇᓗᓇᐃᖅᑕᐅᕗᑦ ᓯᕗᓕᖅᑎᐅᓂᖏᓐᓂᒃ 

ᐱᔪᒥᓇᖅᓯᑎᑦᑎᓪᓗᑎᒃ ᐊᒻᒪ ᑲᔪᓯᑎᑦᑎᓪᓗᑎᒃ ᑭᖑᕚᒃᓴᑦᑎᓐᓂ ᐊᔪᙱᓐᓂᓕᖕᓂᑦ ᑲᓇᑕᒥ. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᐅᒪ ᐋᑲᔅ 

ᑐᓴᐅᒪᑎᑦᑎᔨᑦ ᐊᐅᓚᑦᑎᔨᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ  

ᓄᓇᕗᑦ ᒐᕙᒪᖓᑦ 

867-975-6292 

iarkus@gov.nu.ca 

